ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՀԱՄԱՇԽԱՐՀԱՅԻՆ ԲԱՆԿԻ ՄԻՋԵՎ «Արդյունահանող ճյուղերի թափանցիկության նախաձեռնությանն աջակցության լրացուցիչ ֆինանսավորում» (Դրամաշնորհ թիվ TF0B4808) նամակ համաձայնագՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ վարչապետի աշխատակազմ
	27.01.2021թ.

     N 02/06.5/2042-2021

	          Հայաստանի Հանրապետության և Համաշխարհային բանկի (ՎԶՄԲ և ՄԶԸ) միջև «Հայաստանի արդյունահանող ճյուղերի թափանցիկության նախաձեռնությանն աջակցություն, Լրացուցիչ ֆինանսավորում» դրամաշնորհի (Դրամաշնորհ թիվ TF0B4808) նամակ համաձայնագրով Հայաստանի Հանրապետությանը տրամադրվում է 500 000 ԱՄՆ դոլար գումարի չափով դրամաշնորհ։ 


Տրամադրվող դրամական միջոցներն ուղղվելու են Հայաստանի Հանրապետության՝ որպես Արդյունահանող ճյուղերի թափանցիկության նախաձեռնություն (ԱՃԹՆ/EITI) միջազգային ասոցիացիայի անդամ երկրի հանքարդյունաբերության ոլորտի թափանցիկության և հաշվետվողականության միջազգային ստանդարտի պահանջների շարունակական բավարարման և 1-ին վավերացման արդյունքում 2020թ. հուլիսի 9-ին ԱՃԹՆ-ի միջազգային խորհրդի կողմից Հայաստանին շնորհված ամենաբարձր՝ բավարարող առաջընթաց ունեցող երկրի կարգավիճակի պահպանման աշխատանքների իրականացմանը: Դրամաշնորհի տրամադրումը համապատասխանում է Հայաստանի Հանրապետության ստանձնած միջազգային պարտավորությունների պատշաճ կատարման նպատակներին: 
	Ընդունվել է ի գիտություն:
	

	2. Արտաքին գործերի նախարարություն
	25.01.2021թ.

N 1111/1836-21

	Հայաստանի Հանրապետության և Համաշխարհային բանկի միջև «Հայաստանի արդյունահանող ճյուղերի թափանցիկության նախաձեռնությանն աջակցության լրացուցիչ ֆինանսավորում» Դրամաշնորհ թիվ TFOB4808 նամակ համաձայնագրով նախատեսվում է ստորագրել 500,000 ԱՄՆ դոլարի չափով դրամաշնորհի տրամադրման նամակ համաձայնագիր:
Ծրագրի նպատակն է աջակցել ՀՀ-ին հանքարդյունաբերության ոլորտի թափանցիկության և հաշվետվողականության բարձրացման հարցում՝ արդյունավետորեն իրականացնելով Արդյունահանող ճյուղերի թափանցիկության նախաձեռնության ստանդարտը:

Առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Համաշխարհային բանկի միջև «Հայաստանի արդյունահանող ճյուղերի թափանցիկության նախաձեռնությանն աջակցության լրացուցիչ ֆինանսավորում» Դրամաշնորհ թիվ TFOB4808 նամակ համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն: 
	 

	3. Արդարադատության նախարարություն
	26.02.2021թ.

N 01/14.2/1655-2021

	        Նամակ-համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

        Միաժամանակ հայտնում ենք, որ Հայաստանի Հանրապետության համար ֆինանսական պարտավորություններ նախատեսելու դեպքում Նամակ-համաձայնագրի նախագիծը ենթակա է վավերացման:
	Ընդունվել է ի գիտություն: 
	

	4. Տարածքային կառավարման և ենթակառուցվածքների 
նախարարություն
	25.01.2021թ.

N ՍՊ//1564-2021

	Առաջարկում ենք՝

1.
Հոդված II (Ծրագրի կատարումը) 2.01 կետում ներկայացված Բաղադրիչներում հստակեցնել կամ եթե հնարավոր չէ, այլ տեքստային հատվածում տալ պարզաբանում հետևյալ հարցերի վերաբերյալ՝

1)
Հոդված II (Ծրագրի կատարումը) 2.01 կետում ներկայացված Բաղադրիչ #:1-ի 2-րդ կետում նշված «մշակելով տեղեկատվական տեխնոլոգիաների պորտալ» հասկացությունն անհասկանալի է և ենթակա է պարզաբանման՝ արդյոք խոսքը հաշվետվությունների տրամադրման պորտալի մասին է, թե ոլորտին առնչվող ճյուղային նախարարությունների կայքէջերից տեղեկատվության մեկ տեղում հավաքագրման մասին: Միաժամանակ «Ոլորտին առնչվող ճյուղային նախարարությունների և այլ պետական մարմինների կայքէջերի արդիականացման» առնչությամբ անհրաժեշտ է հստակեցնել՝ արդյոք վերոնշյալ պորտալը ունենալու է ոլորտին առնչվող ճյուղային նախարարությունների և այլ պետական մարմինների համար մշակված գործառնական (ոչ հրապարակային) նշանակության մաս: 

Սույն կետի հսկատեցումը հատկապես կարևոր է, քանի որ նախարարարությունների կայքէջերը մշակված են կամ մշակվում են յուրաքանչյուրն իր տեխնիկական և այլ առանձնահատկություններով,

2)
Հոդված II (Ծրագրի կատարումը) 2.01 կետում ներկայացված Բաղադրիչ #:1-ի 2-րդ կետը շարադրել հետևյալ խմբագրությամբ՝

«Իրավական աշխատանքներ՝ Վավերացման առաջին զեկույցում ամրագրված ուղղիչ գործողությունների, ԱՃԹՆ-ի զեկույցներում ներկայացված օրենսդրական առաջարկությունների հիման վրա կարգավորումներ մշակելու, ինչպես նաև համակարգված բացահայտումների համար իրավական միջավայր ձևավորելու համար»,

3)
Հոդված II (Ծրագրի կատարումը) 2.01 կետում ներկայացված Բաղադրիչ #:2-ի 1-ին կետը շարադրել հետևյալ խմբագրությամբ՝

«Կարողությունների ստեղծման աշխատանքներ ԲՇԽ-ի, համապատասխան ճյուղային նախարարությունների և այլ պետական հաստատությունների համար, այդ թվում՝ Հաշվեքննիչ պալատի, Խորհրդարանի, ինչպես նաև ազդակիր համայնքների, ՔՀԿ-ների և ուսումնական հաստատությունների համար՝ ԱՃԹՆ տվյալները որոշումների կայացման համար օգտագործելու կարողության, մասնավորապես՝ ազդակիր համայնքներում համայնքի արդյունավետ մասնակցությունը ապահովելու, կայուն զարգացման ծրագրերի և քաղաքականության նախապատրաստման, ԱՃԹՆ գործընթացի միջոցով բացահայտված իրավական անհամապատասխանությունների վերացման և նաև սահմանված ժամկետում ԱՃԹՆ համատեքստին վերաբերող տվյալների պատրաստումն ու հրապարակումը ինստիտուցիոնալացնելու համար»,

4)
Հոդված II (Ծրագրի կատարումը) 2.01 կետում ներկայացված Բաղադրիչ #:3-ի 1-ին կետում նշված «Իրազեկման բարձրացման համար ռազմավարության մշակում» հասկացությունը ենթակա է պարզաբանման, քանի որ, հաշվի առնելով, որ Հայաստանի Հանրապետության ԱՃԹՆ-ի բազմաշահառու խմբի համար 2018 թվականին մշակվել է ՀՀ ԱՃԹՆ-ի հաղորդակցության ռազմավարություն և գործողությունների ծրագիր  

(https://www.eiti.am/file_manager/EITI%20Documents/Communication%20Strategy/ARM%20EITIArmenia_Communications%20Strategy%20and%20Action%20Plan_%2030%20April%202018.pdf), որը հաստատվել է ԱՃԹՆ-ի բազմաշահառու խմբի կողմից 2018 թվականի հուլիսի 31-ին կայացած ԲՇԽ-ի նիստին` 

(https://www.eiti.am/file_manager/EITI%20Documents/Minutes/MSG_meeting_minute_31_07_%202018.pdf), ուստի վերոնշյալ փաստաթղթի առկայության պարագայում ռեսուրսների տրամադրման հարցի նպատակահարմարությունը ենթակա է քննարկման,

5)
Հոդված II (Ծրագրի կատարումը) 2.01 կետում ներկայացված Բաղադրիչ #:3-ի 2-րդ կետում նշված «Մրցույթներ ակադեմիական հետազոտությունների համար» հասկացությունը ենթակա է պարզաբանման՝ արդյոք վճարման հետ կապված գնման ընթացակարգում խոչընդոտներ չեն առաջանա,

6)
Հոդված II (Ծրագրի կատարումը) 2.01 կետում ներկայացված Բաղադրիչներում առկա չէ կամ հստակ արտացոլված չէ՝ արդյոք նախատեսված են գործուղման ծախսերը, որոնք անհրաժեշտ կլինեն ԱՃԹՆ-ի խորհրդի նիստերին, կոնֆերանսներին և այլ միջոցառումներին մասնակցելու համար,

2.
Հոդված II (Ծրագրի կատարումը) 2.03 կետում հստակեցնել «վարչություն» հասկացությունը կամ տալ պարզաբանում՝ արդյոք նախատեսվում է ստեղծել նման վարչություն՝ հաշվի անելով, որ Վարչապետի աշխատակազմի կառուցվածքում նման վարչություն գոյություն չունի, եթե ոչ, ապա առաջարկում ենք վերաձևակերպել սույն կետը:  

Միևնույն ժամանակ կից ներկայացնում ենք Համաձայնագրի շրջանակներում Հայաստանի Հանրապետության համար գույքային պարտավորություններ նախատեսող դրույթների առկայության մասին եզրակացությունը:
	ՀՀ Ֆն-ն ս.թ. հունվարի 27-ին թիվ 01/5-2/1024-2021 գրությամբ ՀՀ վարչապետի աշխատակազմի՝ որպես ծրագրի իրականացման համար պատասխանատու մարմնի դիրքորոշմանն է ներկայացրել ՀՀ ՏԿԵՆ-ի դիտողությունները և առաջարկություն

ները: ՀՀ վարչապետի աշխատակազմի՝ ս.թ. մարտի 2-ի թիվ 02/06.5/6362-2021 գրության հիման վրա ՀՀ ՖՆ-ն ամփոփել է ներկայացված առաջարկությունները և տրամադրել է ՀԲ-ին՝ լրամշակման նպատակով: 

	

	5. ՀՀ ՏԿԵՆ Պետական գույքի կառավարման կոմիտե
	25.01.2021թ.

      N ՍՊ//1564-2021

	       «Հայաստանի արդյունահանող ճյուղերի թափանցիկության նախաձեռնությանն աջակցության լրացուցիչ ֆինանսավորում» նամակ համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:
	

	6. Շրջակա միջավայրի նախարարություն
	26.02.2021թ.

     N 1/08.6/511-2021

	        Շրջակա միջավայրի նախարարությունը Հայաստանի Հանրապետության և Համաշխարհային բանկի միջև «Հայաստանի արդյունահանող ճյուղերի թափանցիկության նախաձեռնությանն աջակցության լրացուցիչ ֆինանսավորում» նամակ համաձայնագրի վերաբերյալ դիտողություններ և առաջարկություններ չունի։
	Ընդունվել է ի գիտություն:
	

	7. Ֆինանսների նախարարություն
	19.02.2021թ.

    N Ն/5-2/1198-2021

	
Հայաստանի Հանրապետության և Համաշխարհային բանկի միջև նախատեսվող 500.000 ԱՄՆ դոլար գումարի չափով «Հայաստանի արդյունահանող ճյուղերի թափանցիկության նախաձեռնությանն աջակցության լրացուցիչ ֆինանսավորում» (Դրամաշնորհ թիվ TF0B4808) նամակ համաձայնագրում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:
	


